ՀԻՄՆԱՎՈՐՈՒՄ
«Հայաստանի Հանրապետության կառավարության 2007 թվականի հուլիսի 19-ի N 816-Ն որոշման մեջ լրացում և փոփոխություններ կատարելու մասին» ՀՀ կառավարության որոշման նախագծի ընդունման վերաբերյալ

1. Ընթացիկ իրավիճակը և իրավական ակտի ընդունման անհրաժեշտությունը․ 
[bookmark: _Hlk223019163]«Հայաստանի Հանրապետության կառավարության 2007 թվականի հուլիսի 19-ի N 816‑Ն որոշման մեջ լրացում և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է այն հանգամանքով, որ ՀՀ կառավարության 2023 թվականի դեկտեմբերի 14-ի N 2205-Ն որոշման 1-ին և 2-րդ հավելվածներով սահմանվել են ֆիզիկական և իրավաբանական անձանց տրանսպորտային միջոցների հաշվառման առանձնահատուկ պահանջարկ ունեցող համարանիշերի չափորոշիչները, սակայն ՀՀ կառավարության 2007 թվականի հուլիսի 19-ի N 816‑Ն որոշման մեջ չեն ներառվել «0» թվերի և մեկ կամ մի քանի նույն թվերը և նույն կամ տարբերվող լատինական տառերը ներառող համարանիշերի համադրությունները։ Այս կապակցությամբ քաղաքացիներից ստացված դիմումների և ՀՀ ՆԳՆ կողմից իրականացված ուսումնասիրությունների արդյունքում պարզ է դարձել, որ քաղաքացիների համար առավել մեծ հետաքրքրություն է ներկայացնում այդ համադրություններով՝ առանձնահատուկ պահանջարկ ունեցող համարանիշերի արժեքից և տեսքից փոքր-ինչ տարբերվող համարանիշերի առաջնային օգտագործման իրավունքն առանց աճուրդի ձեռք բերումը։
Պետք է նշել նաև, որ ՀՀ կառավարության 2023 թվականի դեկտեմբերի 14-ի N 2205-Ն որոշմամբ չի կիրառվում որոշման 3-րդ հավելվածով նախատեսված «L» և «U» տառերի համադրությունը։ Ուստի անհրաժեշտ է համանման կարգավորում նախատեսել նաև Նախագծով։

2․  Կարգավորման նպատակը և բնույթը․ 
ՀՀ կառավարության 2023 թվականի դեկտեմբերի 14-ի N 2205-Ն որոշման 1-ին և 2-րդ հավելվածներով սահմանելով ֆիզիկական և իրավաբանական անձանց տրանսպորտային միջոցների հաշվառման առանձնահատուկ պահանջարկ ունեցող համարանիշերի չափորոշիչները՝ ընտրվել են թվերի և տառերի այնպիսի համադրություններ, որոնք իրենց տեսքով միանգամայն առանձնահատուկ բնույթ են կրում, քանի որ դրանցում օգտագործվում էր կրկնվող կամ տարբերվող լատինական տառերի զուգակցմամբ «0»-ների և առավելագույն մեկ՝ «1-9» արաբական թվերի համադրումը։ Սակայն այդ համադրությունների տրամաբանության շրջանակներում առկա են նաև «0»‑ների և արդեն ոչ մեկ՝ «1-9» արաբական թվերի համադրում կազմող տառերի և թվերի այլ համադրություններ, որոնց առանձնահատկությունը, ի տարբերություն ՀՀ կառավարության 2007 թվականի 816-Ն որոշմամբ սահմանված չափորոշիչների, կայանում է նրանում, որ դրանց մի կողմում՝ աջ կամ ձախ, համադրվում են միայն «0»-ներ և համապատասխանաբար հակառակ կողմում՝ միայն կրկնվող նույնական արաբական թվեր։
Նշվածի արդյունքում ստացվում է, որ ՀՀ կառավարության 2023 թվականի դեկտեմբերի 14-ի N 2205-Ն որոշմամբ սահմանված առանձնահատուկ պահանջարկ ունեցող համարանիշերի տրամաբանությունից դուրս գտնվող համադրություններն իրենց տրամաբանությամբ պետք է ներառել ՀՀ կառավարության 2007 թվականի հուլիսի 19-ի N 816‑Ն որոշմամբ սահմանված մեծ պահանջարկ ունեցող համարանիշերի շրջանակներում։
Հետևաբար, պետք է մեծ պահանջարկ ունեցող համարանիշերի լիարժեքությունն ապահովելու համար առանձնահատուկ պահանջարկ ունեցող համարանիշերի ցանկում չներառված թվերի և տառերի համադրությունները ներառել հաշվառման մեծ պահանջարկ ունեցող համարանիշերի ցանկում։  

3. Ակնկալվող արդյունքը.
Նախագծի ընդունման արդյունքում լիարժեք կերպով կսահմանվեն ֆիզիկական և իրավաբանական անձանց տրանսպորտային միջոցների հաշվառման մեծ պահանջարկ ունեցող համարանիշների չափորոշիչները, իսկ դրանցում չներառված, սակայն մի կողմում՝ աջ կամ ձախ, միայն «0»-ներ համադրող, իսկ մյուս հատվածում մի քանի արաբական թվեր և կրկնվող կամ տարբերվող լատինական տառեր պարունակող համարանիշերի համադրությունները ինքաբերաբար կհամարվեն ցանկալի համարանիշեր։
Վերոգրյալից զատ, նախագծի ընդունման արդյունքում ձևավորվելիք պետական բյուջեի լրացուցիչ եկամուտներն ակնկալվում է ուղղել ՀՀ ներքին գործերի նախարարության կարիքների համար՝ 2026թ․ մայիսի 18-ի Պետաիրավական նախարարական կոմկիտեի դիրքորոշմանը համահունչ։ Մասնավորապես, նախագծով գործող որոշման 1-ին և 2-րդ հավելվածների երրորդ սյունակներում լրացվող չափորոշիչներին համապատասխանող համարանիշերի վաճառքից պետական բյուջե ստացված լրացուցիչ եկամուտների գումարը ՀՀ ներքին գործերի նախարարության կարիքների համար ուղղելու նպատակով,  նախագծի ընդունումից և ուժի մեջ մտնելուց հետո, ՀՀ ներքին գործերի նախարարությունը սահմանված կարգով կնախաձեռնի ՀՀ կառավարության համապատասխան որոշման նախագծի ընթացքավորումը՝ առաջնորդվելով «Հայաստանի Հանրապետության 2026 թվականի պետական բյուջեի մասին» օրենքի 9-րդ հոդվածի 6-րդ մասի պահանջներով։
Նշված միջոցները կարող են օգտագործվել, մասնավորապես,  ՀՀ ներքին գործերի նախարարությանը վերաբերելի ռազմավարական փաստաթղթերից ածանցվող գործողությունների պատշաճ իրացմանը, այդ թվում՝ նախարարության կարողությունների զարգացմանը, տեխնիկական վերազինմանը, թվայնացման գործընթացների խթանմանը, ծառայությունների մատուցման արդյունավետության բարձրացմանը, ինչպես նաև՝ հանրային անվտանգության ապահովմանն ուղղված ծրագրերի իրականացմանը։

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ներքին գործերի նախարարության կողմից:

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․ 
Նախագծի ընդունմամբ ակնկալվում է պետական բյուջեում եկամուտների էական ավելացում, սակայն այս փուլում հնարավոր չէ կանխատեսել այդ չափը, քանի որ տրանսպորտային միջոցների մեծ պահանջարկ ունեցող համարանիշների արժեքներն ըստ չափորոշիչների սահմանված են ՀՀ ներքին գործերի նախարարի 2024 թվականի փետրվարի 16-ի թիվ 2-Ն հրամանով, որը նախագծի ընդունման դեպքում կլրամշակվի։ 
Նախագծի ընդունումը ոչ միայն կնպաստի պետական բյուջեի եկամուտների աճին, այլև կապահովի ներքին գործերի ոլորտում ռազմավարական առաջնահերթությունների առավել արդյունավետ իրականացումը 2026 թվականի ընթացքում։

6. Կապը ռազմավարական փաստաթղթերի հետ. 
Նախագծի ընդունումը բխում է Հայաստանի վերափոխման ռազմավարություն 2050՝ Մեգանպատակ 03-ից. «Արդյունավետ և հաշվետու կառավարում», ինչպես նաև՝ Ազգային ժողովի 2021 թվականի օգոստոսի 26-ի N ԱԺՈ-002-Ն որոշմամբ հաստատված ՀՀ կառավարության (2021-2026թթ.) ծրագրի 3․2-րդ կետի՝ «ճանապարհային ոլորտում գործող օրենսդրության գնահատում և արդիականացում» պարբերությունից։

ՀՀ ներքին գործերի նախարարություն

